
 چىڭگىزخان موڭغۇلمۇ ياكى تۈركمۇ؟

 

 يۈسۈپجان ياسىن

  

  
  

 

ئهسىردە بارلىققا كهلگهن  -13       چىڭگىزخان تىلغا ئېلىنسىلا ئۇ مىلادىيه 

بۈيۈك موڭغۇل ئىمپېرىيىسىنىڭ قۇرغۇچىسى، موڭغۇل مىللىتىنىڭ ئۇلۇغ 

. دۇسىياسىئونى، ھهربىي سهردارى ۋە مهرىپهت تارقاتقۇچىسى دەپ تهرىپلىنى

پاراسهتكه تولغان، باتۇر، شىجائهتلىك، -دېمىسىمۇ ھهممىگه مهلۇمكى، ئهقىل

يېڭىلمهس چىڭگىزخان ئهينى دەۋردە تاشقى موڭغۇلىيه تهۋەسىدە ياشايدىغان 

ھهرقايسى موڭغۇل ۋە تۈركىي قهبىلىلهرنىڭ ھهربىي كۈچىگه تايىنىپ، دۇنيا 

غۇل ئىمپېرىيىسىنى تارىخىغا ناھايىتى زور تهسىر كۆرسهتكهن بۈيۈك موڭ

ۋۇجۇدقا كهلتۈرۈپ، موڭغۇل مىللىتىنى دۇنيانىڭ سىياسى سهھنىسىگه ئېلىپ 

چىڭگىزخان موڭغۇل مىللىتىنى ئىپتىدائىي جهمئىيهت باسقۇچىدىن . چىقتى

ئۇلارنىڭ يولىغا . بىردىنلا فېودالىزىم جهمئىيهت قوينىغا باشلاپ كىردى

  .مهدەنىيهتنىڭ نۇرلۇق مهشئهلنى ياقتى-پهن

       بىز مانا شۇ چىڭگىزخان ۋە ئۇنىڭ قهبىلىسى قىياتلارغا مۇناسىۋەتلىك ھهر 

ئانتىروپولوگىيىلىك مهلۇماتلار، تىل  –خىل تارىخىي مهنبهلهر، ئىتنۇگرافىك 

رىۋايهتلهرنى ئىنچىكىلهپ تهتقىق قىلىدىغان بولساق -پاكىتلىرى ۋە ئهپسانه

مهس، تۈركىي قهبىلىلهرنىڭ چىڭگىزخاننىڭ ساپ موڭغۇل قهبىلىسىدىن ئه

. بىرىدىن كېلىپ چىققان تارىخىي شهخس ئىكهنلىكىنى تونۇپ يېتىمىز

ئىلگىرىمۇ بهزى شهرقشۇناسلار ۋە تۈركولوگلار بۇ ھهقته ئۆزلىرىنىڭ قاراشلىرىنى 

 . ئوتتۇرىغا قۇيۇپ ئۆتكهن ئىدى

مىگه يىللاردا ياشىغانلىقى ھهم -1227-1155       چىڭگىزخاننىڭ مىلادىيه 

تارىخىي مهنبهلهردە كۆرسىتىلىشىچه، چىڭگىزخاننىڭ ئانىسى تۈركىي . مهلۇم

 - 12مىلادىيه . قهبىلىلهرنىڭ بىرى بولغان مهركىتلهردىن كېلىپ چىققان ئىدى

ئهسىرنىڭ ئوتتۇرىلىرىدا تاشقى موڭغۇلىيهدىكى موڭغۇل ۋە تۈركىي قهبىلىلهر 

ىيات قهبىلىسىنىڭ ئاقساقىلى مۇشۇنداق چاغدا ق. ئارىسىدا ئۇرۇش يۈز بىرىدۇ

دېگهن ) ئۆگهلۇن ئهكه(مهركىتلهردىن خۇئالۇن ئۇجىن ) باتۇر(يهسۈگهي بائاتۇر 

چىڭگىزخان مانا شۇ خۇئالۇن ئۇجىندىن تۇغۇلغان . بىر قىزنى بۇلاپ قاچقان

 يىلدىن كىيىن 10بۇ ئىشنىڭ ئىنتىقامىنى ئېلىش ئۈچۈن، مهكىتلهر . ئىدى

يهسۈگهي . ۈگهي بائاتۇرنى زەھهرلهپ ئۆلتۈرگهنيىلى يهس -1164مىلادىيه 

بائاتۇر بۇ ئايالدىن تىموچىن، خاسار، خائىچۇن، تهمۇلىن دېگهن تۆت ئوغۇل ۋە 

يهسۈگهي بائاتۇرنىڭ چوڭ ئوغلى ]. 1[تهمۇگه دېگهن بىر قىز پهرزەنت كۆرگهن

يىلى ھهرقايسى موڭغۇل قهبىلىلىرىنى بىرلىككه  -1206مىلادىيه تىموچىن 

. دەپ ئاتىغان» چىڭگىزخان«ۈپ خانلىق تهختكه چىققان ھهم ئۆزىنى كهلتۈر

دېگهن سۆزنىڭ مهنىسى توغرىسىدا چىڭگىزخان بىلهن بىر » چىڭگىزخان«

دېگهن ) كۆكنىڭ ئوغلى (天子دەۋردە ياشىغان مىڭ خوڭ ئۇنى خهنزۇچه 

سۆزىنى » چىڭگىز«مهنىدە چۈشهندۈرسه، ئىران تارىخچىسى رەشىدىدىن 

سۆزىنىڭ » چىنك«دېگهن مهنىدىكى » كۈچ، قۇدرەتلىك«كى موڭغۇل تىلىدى

بارتولد . ۋ.رۇس شهرقشۇناس ۋ. كۆپلىك شهكلى ئىكهنلىكىنى بايان قىلىدۇ

دېگهن ئىسىمنى دىنىي چۈشهنچىلهر بىلهن مۇناسىۋەتلىك دەپ » چىڭگىزخان«

 . قارىغان

درىئاتىك ئهسىرنىڭ دەسلهپكى يېرىمىدا جۇڭگودىن تاكى ئا -13       مىلادىيه 

دېڭىزىغا قهدەر يۈرۈش قىلىپ، بۇ جايلاردىكى ھهرقايسى ئهللهرنى قاتتىق 

ۋەھىمىگه سالغان موڭغۇللار بۇ دەۋرگه ئائىت جۇڭگو ، ئىسلام ئهللىرى، رۇس ۋە 

» تاتار«. دەپ ئاتالغان ئىدى» تاتار«غهربىي ياۋروپا مهنبهلىرىدە بىردەك ھالدا 

كۆك . دا كۆرۈلىدۇ » سهي مهڭگۈ تاشلىرىيېن-ئورخۇن«دېگهن نام ئهڭ دەسلهپ 

تۈرك ۋە ئورخۇن ئۇيغۇرلىرىدىن كىيىن بۇ نام موڭغۇلىيهدىكى موڭغۇل ۋە تۈرك 

دا » يېنسهي مهڭگۈ تاشلىرى-ئورخۇن«]. 2[قهۋملىرىگه قارىتىلغان ئىدى

بۇ ناملارنىڭ . دېگهن قهۋملهر تىلغا ئېلىنىدۇ» ئوتتۇز تاتار«ۋە » توققۇز تاتار«

تومسىن تهرىپىدىن ئوتتۇرىغا . رغا ئائىت ئىكهنلىكى ھهققىدىكى ۋموڭغۇللا

شۇنىڭ . قويۇلغان قاراشنى بارتولد ۋە باشقا تارىخچىلارمۇ قوبۇل قىلغان ئىدى

 نۇقتىنى نامىغا مۇناسىۋەتلىك تهتقىقاتلارنىڭ ھهممىسى مۇشۇ» تاتار«بىلهن 

 داۋاملىق لېكىن تهتقىقاتلارنىڭ]. 3[چۆرىدىگهن ھالدا ئېلىپ بېرىلدى

چوڭقۇرلىشىشىغا ئهگىشىپ، بۇ ئىككى گۇرۇپپا تاتارلار توغرىسىدىكى 

ئابىدىدە موڭغۇل تىلىدا » ئوتتۇز تاتارلار«. كۆزقاراشلاردا ئۆزگىرىش بولدى

» ئىسلام قامۇسى«سۆزلىشىدىغان قىتانلار بىلهن بىر قاتاردا بايان قىلىنغاچقا، 

» ئوتتۇز تاتار«ئۆگهل .ۈرك ئالىمى بماددىسىنى يازغان ئاتاقلىق ت» تاتار«نىڭ 

لارنىڭ بۈگۈنكى موڭغۇلىيىدىكى موڭغۇللار بىلهن بىر ئىكهنلىكىنىڭ ناھايىتى 

دېگهن نام » توققۇز تاتار«. چوڭ ئېهتىماللىق ئىچىدە ئىكهنلىكىنى بايان قىلىدۇ

 -747بۇ ئابىدىدە مىلادىيه . دا ئۇچرايدۇ» بايانچۇر قاغان مهڭگۈ تېشى«

لار بىلهن ئۇرۇش قىلغانلىقى » توققۇز تاتار«يىن ئۇيغۇرلارنىڭ يىلىدىن كى

لار ئالاشهن » توققۇز تاتار«ئۇيغۇر خانلىقى يىمىرىلگهندىن كىيىن، . يېزىلغان

ىدىن ئالاشهن دالاسى گهنسۇ ئۆلكىس. دالىسىدا قايتىدىن ئوتتۇرغا چىقتى

 . شىمالدىكى گوبى چۆلىگه قهدەر سوزۇلغان دالىنى كۆرسىتىدۇ

يىلىدىن كىيىن تاتارلار تىلغا  -842      خهنزۇچه مهنبهلهردە مىلادىيه  

كىيىن چىڭگىزخان دەۋرىدە يېزىلغان جۇڭگو مهنبهلىرىدە . ئېلىنىشقا باشلايدۇ

دەپ ئۈچكه بۆلۈنۈپ بايان » يات تاتار«ۋە » قارا تاتار«، »ئاق تاتار«تاتارلار 

تارلارنىڭ ئىتنىڭ كېلىپ چىقىش، بۇ ئۈچ خىل ئاتالغۇ ئۈچ گۇرۇپپا تا. قىلىنىدۇ

بىرىدىن زور دەرىجىدە -تىل، مهدەنىيهت ۋە باشقا جهھهتلهردە بىر

پهرقلىنىدىغانلىقىغا قاراپ ئېيتىلغانلىقى تارىخشۇناسلار تهرىپىدىن ئېتىراپ 

. ئاق تاتارلارنىڭ موڭغۇل بولماستىن تۈرك ئىكهنلىكى مهلۇم بولماقتا. قىلىنماقتا

 ئاق تاتارلارنىڭ توققۇز قهبىلىدىن تهشكىل قىلىنغانلىقى ئالاشهن دالىسىدىكى

يېنسهي -ئورخۇن«بۇ توققۇز قهبىلىنىڭ . جۇڭگو مهنبهلىرىدىن ئورۇن ئالغان

دا ئۇچرايدىغان توققۇز تاتارلار ئىكهنلىكى توغرىسىدا توختىلىپ » مهڭگۈ تېشى

.  بېكىتىلدى ۇبۇ توققۇز قهبىله نامىنىڭ تۈركىيچىگه يېقىن ئىكهنلىكىم. ئۆتۈلدى

بۇ نام ئاستىدا ئاتالغان . قارا تاتارلار ئونۇن، كىرولىن دەرياسى بۇيىدا ياشايتتى

قهبىلىلهرنىڭ كۆپچىلىكى موڭغۇل بولۇش بىلهن بىرگه ھېچبولمىغاندا توققۇز 

موڭغۇل ]. 4[قهبىلىنىڭ موڭغۇل مهنبهلىك ئهمهسلىكىنى بېكىتهلهيمىز

دەپ ئاتالغان يات تاتارلار بۈگۈنكى  »ئورمان كىشىلىرى«ئهنئهنىسى بويىچه 

رەشىدىدىننىڭ . موڭغۇلىيىنىڭ شىمالىي قىسمى، بايقال كۆلى بۇيىدا ياشايتتى

ئهسىرىدە بۇلار توغرىسىدا يهنى تاتار، دۇربهن، سالجىيۇت، قاتاقىن 

ئهينى ]. 5[قاتارلىقلارنىڭ تىلىغا ئائىت بېرىلگهن مهلۇماتلار موڭغۇلچه ئىدى

موڭغۇل . اتالغۇسى تېخىمۇ كهڭ مهنىدە ئىشىلتىلدىئ» تاتار«دەۋردە 

ئىمپېرىيىسى تهۋەسىدە بولسۇن ياكى بولمىسۇن، ئوسمانىلى تۈركلىرىدىن 

. دەپ ئاتالغان ئىدى» تاتار«باشقا ئاسىيادىكى بارلىق تۈركىي مىللهتلهرمۇ 

كېيىنكى چاغلاردا ياۋروپالىقلار ۋە رۇسلار پهقهت رۇسىيه تهۋەسىدىكى تۈركىي 

 . دەپ ئاتىدى» تاتار«لهتلهرنى لمى

شىمالى . كونا تاڭنامه«دېگهن نامغا كهلسهك، ئهڭ دەسلهپ » موڭغۇل       «

شىۋېي . دېگهن قهبىله كۆرۈلىدۇ» شىۋېي موڭغۇللىرى«: دە» دىلار تهزكىرىسى

موڭغۇللىرى دەسلهپته شهرقىي شىمالدىكى ئىرگۇنا دەرياسىنىڭ تۆۋەنكى ئېقىن 

ڭگان تاغلىرىنىڭ شىمالى ئېتهكلىرىدە ئوۋچىلىق بىلهن بويلىرىدا، چوڭ ھى

سوڭ، لياۋ ۋە جىن سۇلالىرى مهزگىلىدىكى خهنزۇچه . شۇغۇللىناتتى

萌骨，萌古子，盲骨，蒙古里，萌古斯，萌مهنبهلهردە ئۇلار 

古，檬骨11ئهسىردىن  -9مىلادىيه .  دىگهن خهتلهر بىلهن ئىپادە قىلىنغان- 

مى غهربكه كۆچۈپ، ئونىن، ئهسىرگىچه بولغان شىۋېي موڭغۇللىرىنىڭ بىر قىس

]. 6[كىرولىن ۋە تۇغلا دەريالىرىنىڭ يۇقىرى ئېقىن بويلىرىغا كېلىپ ماكانلاشتى

ئىسلام مهنبهلىرىدە . دەپ ئاتالغان ئىدى» قارا تاتار«بۇلار جۇڭگو مهنبهلىرىدە 

نامىنىڭ » موڭغۇل«دېگهن شهكىلدە ئۇچرايدىغان » موغۇل«ياكى » موغۇل«

خان دەۋرىگه، مىللهت امى سۈپىتىدە قوللىنىلىشى چىڭگىزسۇلاله ياكى دۆلهت ن

 ]. 7[نامى سۈپىتىنىڭ قوللىنىلىشى بولسا خېلىلا كېيىنكى دەۋرگه ئائىت ئىدى

قاتارلىق كىتابلاردا » جامىئۇتتهۋارىخ«ۋە » يۈەن سۇلالىسىنىڭ يېڭى تارىخى«

چىڭگىزخان قىيات قهبىلىسىنىڭ بۆرتهچىنه ئۇرۇقىدىن كېلىپ چىققان 

چىڭگىزخاننى ئورخۇن دەرياسى بۇيىدا زىيارەت قىلغان جهنۇبىي . ېيىلىدۇ د

سوڭ سۇلالىسى ئهلچىسى پهن دۇيا قىيات قهبىلىسىنى قارا تاتارلار ئىتتىپاقىغا 

جهنۇبىي سوڭ سۇلالىسىنىڭ يهنه بىر ئهلچىسى . داخىل قىلىپ كۆرسهتكهن

قهبىلىسىگه ) سارت(چياۋ خوڭ قىيات قهبىلىسىنى كۆك تۈرۈكلهرنىڭ شاتو 

موڭغۇلىيهدە قىتانلار ھۆكۈمرانلىق قىلغان ]. 8[مهنسۇپ ئىكهنلىكىنى يازغان

 گه يېقىن قهبىلىنىڭ 18) يىللار -1125-916مىلادىيه (مهزگىللهردە 

بۇ قهبىلىلهردىن ئويرات . ياشىغانلىقى جۇڭگو مهنبهلىرىدە تىلغا ئېلىنغان

قاي ۋە قايا (ت ياكى قايات ، قىيا)ئۇيغۇر سۆزىنىڭ كۆپلىك شهكلى -ئۇيۇر(

، )قاڭلى سۆزىنىڭ كۆپلۈك شهكلى(، قاڭلىئۇت )سۆزىنىڭ كۆپلۈك شهكلى

قاتارلىقلار ئهسلى تۈركىي خهلق ) بايات سۆزىنىڭ كۆپلۈك شهكلى(بايائۇت 

ئۇلار چىڭگىزخان دەۋرىدىمۇ ئۆزىنىڭ تۈرك مىللىي ئهنئهنىسىنى . ئىدى

دا خاتىرىلهنگهن قارا » يېڭى تارىخىيۇەن سۇلالىسىنىڭ «].9[يوقاتمىغان ئىدى

تاتار قهبىلىلىرى ئىچىدە توققۇز قهبىلىنىڭ ئېتنىك مهنبهسىنىڭ تۈرك 

بۇ توققۇز قهبىلىنىڭ ئىسمى رەشىدىدىن ساناپ ئۆتكهن . ئىكهنلىكى مهلۇم

دېگهن نام » قارا«بۇ توققۇز قهبىله . توققۇز قهبىلىنىڭ ئىسمىغا ئۇيغۇن كېلىدۇ 

ۋە چومۇل قهبىلىلىرى بىلهن ) سارت(ئهسىردە شاتو  -10بىلهن مىلادىيه 

بىرلىكته لوپنۇر بىلهن گهنسۇ ئارىسىدا ياشايدىغان كۈچلۈك بىر گۇرۇپپا خهلق 

سۈپىتىدە ئارخېئولوگىيىلىك قېزىشلاردا قولغا چۈشكهن خوتهن ۋەسىقىلىرىدە 

 رەشىدىدىننىڭ ئهسىرىدە كۆرسىتىلگهن توققۇز قهبىله]. 10[زىكرى قىلىنغان

، )ئۇشۇن(بولسا ئۇرۇڭقاي، قىيات، قوڭغىرات، سۇلدۇز، ئىگرەچ، ئۇسۇن 

ۇ ناملار ساپ بايائۇت، نۇكۇز، ۋە كىڭگۈت قاتارلىقلاردىن ئىبارەت بولۇپ ، ب

زەكى ۋەلىدى توغان بۇ قهبىلىلهرنىڭ نامىنىڭ . ئاتاقلىق ئالىم ئه. تۈركچه ئىدى

» ئاق«ى تۈركىي تىلدىكى قهدىمك» ئۇرۇڭقاي«ئىتمولوگىيىسىنى ئىزاھلىغاندا 

سۆزى بىلهن ياسالغان نام بولۇپ ، مهنىسى » ئۇرۇڭ، يۇرۇڭ«دېگهن مهنىدىكى 

» ئۇرۇڭقاي«دېگهن نامنى » قىيات«ئۇ . دېگهنلىك بۇلاتتى دەيدۇ» ئاق قاي«

» قايا«ۋە » قاي«بولسا » قايات«ياكى » قىيات«دېگهن نامغا سېلىشتۇرما قىلىپ، 

دەپ » قارا قاي« ＝» قارا قىيات« - » قاي«هنى سۆزىنىڭ كۆپلۈك شهكلى، ي

ئىسىملىرى بىر » قىيات«، »قاي«، »قىي«كاتىپ جهلهبىمۇ . چۈشهندۈرگهن

بۇ يهردە ]. 11[قهبىلىنىڭ ھهر خىل ناملىرى ئىكهنلىكىنى كۆرسىتىپ ئۆتكهن

مىلادىيه (شۇنىمۇ تىلغا ئېلىپ ئۇتۇش كېرەككى كۆك تۈرك خانلىقى دەۋرىدە 

كۆك تۈرك . غهربىي تۈركلهرگه تهۋە ھالدا ياشىغان) ريىللا – 745- 535

خانلىقى ئاغدۇرۇلغاندىن كىيىن، ئوتتۇرا ۋە غهربىي ئاسىيادا قۇدرەتلىك بىر 

ياسى كۈچ سۈپىتىدە ئوتتۇرغا چىققان ئوغۇزلارنىڭ ئىچىدە قاي ۋە قايات سى

ىيات ۋە بۇ ئىككى قهبىله بىلهن يۇقىرىدا دېيىلگهن ق. دېگهن قهبىلىلهر بار ئىدى

بايائوت قهبىلىلىرى ئارىسىدا بهلگىلىك بىر ئېتنىك باغلىنىشنىڭ بار ياكى 

قهبىلىسى تۈركلهرنىڭ ) قىيات(قاي . يوقلۇقىنى تهتقىق قىلىپ بېقىشقا ئهرزىيدۇ

ئهڭ يىراق شهرقتىكى بىر تارمىقى سۈپىتىدە ئهل بىرونىنىڭ ئهسىرىدە زىكرى 

دېگهن » ھاۋا«ىزىننىڭ موڭغۇلچىدىكى نامىنى بېر» قهي«ياكى » قاي«. قىلىنغان

دېگهن سۆز بىلهن بىرلهشتۈرگهن كۆز قاراشنىڭ » قهي«مهنىنى بىلدۈرىدىغان 

زەكى ۋەلىدى توغان تهرىپىدىن ئوتتۇرغا . خاتا ئىكهنلىكى خېلى بۇرۇنلا ئه

، قىيات ۋە قارا تاتارلارنىڭ مۇناسىۋىتى )سارت(شاتۇ ]. 12[قويۇلغان

) سارت(ڭگىزخاننىڭ ئهجدادلىرى شاتو مهسىلىسىگه كهلسهك، چى

قارا قاي،  ＝قىيات، قارا قىيات (شاتولار بولسا قاي . قهبىلىسىدىن ئىدى

شاتولار .  ئۇسۇن قهبىلىسىدىن تهركىب تاپقان ئىدىۋە) ئاق قاي –ئۇرۇڭقاي 

بۇ يهردە تىلغا ئېلىنغان . كىيىن قارا تاتارلار ئىتتىپاقىغا داخىل بولغان ئىدى

كهينىدىن بىرى مهلۇم بولۇپ كهلگهن ۋە كىيىن  -لادىيهنىڭ ئالدىئۇسۇنلار مى

]. 13[غهربىي تۈركلهرنىڭ بىر قهبىلىسى سۈپىتىدە تونۇلغان ئۇسۇنلار ئىدى

شاتولار ھهققىدىكى مهلۇماتلار فرانسۇز ئالىمى چاۋاننىس تهرىپىدىن ئۇچۇق 

ە پۇرۇتۇپ بېرىلگهن ھهمدە ئۇلارنىڭ ئهسلىدە غهربىي تۈركلهرگه تهۋ

. چۇمۇكيانلارنىڭ بىر تارمىقى ئىكهنلىكى جۇڭگو مهنبهلىرىگه كۆرە ئىسپاتلانغان

زۇيىف جۇڭگو تارىخىدا ئايرىم ئورۇن ..ئا.رۇس خهنزۇشۇناسلىرىدىن ي

دېگهن » سودىگهر«دېگهن نامىنىڭ ) 沙陀(» شاتو«ئىگىلىگهن شاتولارنىڭ 

دېگهن » شاتو«مۇ ۋاسلىيىف]. 14[مهنىنى بىلدۈرۈدىغانلىقىنى ئوتتۇرغا قويغان

سۆزىنىڭ خهنزۇچه » سارت«دېگهن مهنىدىكى » سودىگهر«نامنىڭ ھىندىچه 

ېگهن بۇ نام مۇشۇ مهنىدە د» سارت«. تهرجىمىسى ئىكهنلىكىنى ئالغا سۈرگهن

دىمۇ تىلغا » تۈركىي تىللار دىۋانى«ته ئۇچرىغانغا ئوخشاش، » قۇتادغۇ بىلىگ«

» ساددخارما پوندارىكا«ر قىلىنغان رادىلوف تهرىپىدىن نهشى. ئېلىنغان ئىدى

سودىگهر، «) قهدىمكى ھىندىچه(نىڭ ئۇيغۇرچه تهرجىمىسىدە سانسكرىتچه 

سۆزى » سارتخالارخا«ياكى » سارتخاۋاخا«دېگهن مهنىدىكى » كارۋان بېشى

سودىگهرلهر «بۇ سۆز . سۆزىمۇ ئۇچرايدۇ» سارتپانۇ«تىلغا ئېلىنىش بىلهن بىرگه 

» سارت«شۇڭلاشقا رادىلوف تۈركىي تىلدىكى . نغانمهنىسىدە ئىزاھلا» بېشى

دېگهن نامنىڭ ھىندى تىلىدىن قوبۇل قىلىنغان سۆز ئىكهنلىكىنى ئوتتۇرغا 

زەكى ۋەلىدى توغان قاتارلىق داڭلىق .بۇ قاراشنى بارتولىد ۋە ئه]. 15[قويغان

沙«ر شۇنداق بۇلىشىغا قارىماي ئۆز دىيارىمىزدا بهزىله. ئالىملارمۇ قوبۇل قىلغان

陀 « دەپ ئىستېمال قىلىۋالدى» چۆل تۈركلىرى«دېگهن خهتكه قاراپلا ئۇنى .

اتاشنى راۋا دەپ ئ» سارت«سۆزىنى » شاتو«يهنه بهزى چالا تارىخچىلار 

زور -كۆرمهي، ئۇنى ئۇيغۇر تىلى نۇقتىسىدىن چۈشىنىشكه ئورۇنۇپ ، زورمۇ

دەپ ئاتاشقا » لارسارت«مهنىسىدە ئىستېمال قىلىپ، » ساتارلار –ئېلىپ «ھالدا 

بۇ تېخى مهتبهئهدە ئاشكارا تهرغىب قىلىنمىغان . تهرەددۇت قىلماقتا

 . پۇچقاقلاردا ئېقىپ يۈرگهن ئهخمىقانه قاراش-بۇلۇڭ

ياكى » سودىگهر«       شۇنى بىلىش كېرەككى ، تۈركىي تىلدا ھېچقاچان 

. دېگهن سۆز ئىشلىتىلگهن ئهمهس» ساتار«سۆزىنىڭ ئورنىغا » سارت«

تىجارەت ئىشلىرى بىلهن مهشغۇل بولغانلىقىغا دائىر -ۇمۇكيانلارنىڭ سوداچ

سارتلار كۆك -شاتو. ئهمىلى پاكىتلار ئۆز ۋاقتىدا بارتولىدنىڭمۇ دىققىتىنى تارتقان

شهرقىي ئۇيغۇرلار . تۈرك خانلىقى دەۋرىدە بارىكۆل ئهتراپلىرىدا ياشايتتى

يهرلهشكهن چاغدا، غهربكه كۆچۈپ، ئۇلارنىڭ كۆپ قىسمى شىنجاڭغا 

 -670مىلادىيه (شىنجاڭنىڭ شهرقىي جهنۇب قىسمىنى تىبهتلهر بېسىۋالغان 

شۇنىڭ . سارتلار تىبهتلهر بىلهن ئهپ ئۆتهلمىدى-شاتو. ئىدى) يىللار -861

يىلى تاڭ سۇلالىسىنىڭ ھىمايىسىگه ئۆتۈپ ،  -808بىلهن ئۇلار مىلادىيه 

مالىي قىسمىغا كېلىپ ئوردۇسنىڭ شىمالى ۋە لياڭجۇنىڭ شهرقىي شى

يىلىغا قهدەر بۇ جايلاردا يېرىم مۇستهقىل ھالدا  -878ماكانلاشتى ھهم مىلادىيه 

سارتلار شىمالىي - اندىن كىيىن شاتوتاڭ سۇلالىسى ئاغدۇرۇلغ. ھۆكۈم سۈردى

 -926مىلادىيه (كىيىن بولۇپ كېيىنكى جىن سۇلالىسى  -جۇڭگودا ئىلگىرى

، )يىللار -936 -923مىلادىيه (لالىسى ، كېيىنكى تاڭ سۇ)يىللار -907

، كېيىنكى خهن )يىللار - 946 -936مىلادىيه (كېيىنكى چىن سۇلالىسى 

مىلادىيه (ۋە شىمالىي لياڭ سۇلالىسى ) يىللار -950 -947مىلادىيه (سۇلالىسى 

شىمالىي جۇڭگودا پائالىيهتته . قاتارلىق دۆلهتلهرنى قۇردى) يىللار -979 -951

دەپمۇ » ئاق تاتار«ولارنىڭ بىر قىسمى يهنه جۇڭگو مهنبهلىرىدە بولغان بۇ شات

سارتلار گهنسۇنى قولغا كىرگۈزۈش ئۈچۈن گاھىدا ئۇيغۇرلار -شاتو. ئاتالدى

ئهسىرنىڭ  -11مىلادىيه . بىلهن، گاھىدا تاڭغۇتلار بىلهن سوقۇشۇپ تۇرغان

ە شىمالى سارتلار تاڭغۇتلار بىلهن بولغان ئۇرۇش نهتىجىسىد-باشلىرىدا شاتو

. جۇڭگودىن موڭغۇلىيىنىڭ شهرقىي شىمالىغا قاراپ كۆچكهنلىكى مهلۇم بولماقتا

شۇ ۋاقىتتا . ن بولغان يىل بۇرۇ200بۇ ۋەقه موڭغۇل ئىمپېرىيىسى قۇرۇلۇشتىن 

ساتلارنىڭ كۆپچىلىكى كىيىنچه موڭغۇل تىلى دەپ ئاتالغان شىۋېي -شاتو

 .  تۈركىي تىلدا سۆزلىشىۋەرگهنقالغانلىرى يهنىلا]. 16[تىلىنى قوبۇل قىلغان

ئۇيغۇرلاردا بۇ ئىسىم . بوۋىسى بۇزەنجار دەپ ئاتىلاتتى -9       چىڭگىزخاننىڭ 

غا ئۆزگىرىشىدەك تىل ئالاھىدىلىكى نهتىجىسىدە » د« تاۋۇشىنىڭ » ز« 

داستانىدا بۇزەنجارنىڭ تىلى موڭغۇلچه » خهننامه«. بۇدۇنجۇر دېيىلگهن

ىن پهرقلىنىپ تۇرىدىغان ئايرىم بىر تىل بولۇش ئهمهسلىكى، موڭغۇلچىد

بۇ ئۇنىڭ . دېيىلىدىغانلىقىنى خاتىرىلهنگهن» زەبانى بۇزەنجارى«سۈپىتى بىلهن 

بۇزەنجارنىڭ ئهۋلادلىرى بۇ تىلنى قانچىلىك . تىلى تۈرك تىلى دېگهنلىك بۇلاتتى

لېكىن چىڭگىزخاننىڭ سۆزلىشىدىغان ]. 17[قوللانغانلىقى مهلۇم ئهمهس

لىنىڭ تۈركچه بىلهن موڭغۇلچه ئىكهنلىكىگه ئائىت جۇۋەينىنىڭ ئهسىرىدە تى

خاتىرىلهنگهن ۋە بۇنىڭدىن ئېلىنىپ رەشىدىدىن ۋە جۇزجانىنىڭ ئهسىرىگه 

ئىسلام «كىرگۈزۈلگهن پاكىتلار جۇۋەينى ئهسىرىنىڭ لاھورنۇسخىسىغا ئاساسهن 

بېتىدە  – 266سان،  -2يىل  -1960نىڭ » تهتقىقاتى ئىنستىتۇتى ژۇرنىلى 

سارتلار - قىيات قهبىلىسىنى ئۆز ئىچىگه ئالغان شاتودېمهك،]. 18[بېرىلگهن

موڭغۇلىيىگه كۆچۈپ بېرىپ، قارا تاتارلار ئىتتىپاقىغا داخىل بولۇپ ، موڭغۇل 

تىلىنى قوبۇل قىلىشقا باشلىغان بولسىمۇ، لېكىن ئۇلارنىڭ تۈرك تىلىنىمۇ 

 تهڭ ئورۇندا قوللىنىپ كهلگهنلىكى ئۇنتۇپ كهتمهستىن، موڭغۇل تىلى بىلهن

چىڭگىزخاننىڭ ئۆزىنى تۈرك دەپ قارىغانلىقى . چىڭگىزخاننىڭ ئۆزىدىن مهلۇم

چىڭگىزخان غهربكه يۈرۈش قىلغاندا، ھازىرقى . ئالاھىدە دىققهتنى تارتىدۇ

ئافغانىستاندا ئۆزىنى زىيارەت قىلغان كادى ۋاھىدەددىن فۇشانجى دېگهن بىر 

لهر پهيغهمبىرىمىز مۇھهممهد ھهممه نهرسىنى ئالدىن سى«: مۇسۇلماندىن

بېلهتتى دەيسىلهر، ئۇنداقتا ئۇ مىنىڭ ئوتتۇرغا چىقىشىم ھهققىدە نېمه دېگهن 

تۈركلهر «فۇشانجى چىڭگىزخانغا مۇھهممهد پهيغهمبهرنىڭ . دەپ سورىغان» ؟

دېگهن سۆزىنى » سىلهرگه چېقىلمىغۇچه، سىلهرمۇ ئۇلارغا يېقىنلاشماڭلار

يىتى ناھايىتى ئاقىلانه سۆز ئىكهنلىكىنى تقاندا، چىڭگىزخان بۇ سۆزنىڭ ناھائېي

قۇمۇل بىلهن دۇنخۇاڭ ]. 19[يهنى ئۇ ئۆزىنى تۈرك دەپ قارىغان. كۆرسهتكهن

» جابغۇ«ئارىسىدا ياشايدىغان چۇمۇل قهبىلىسىنىڭ ئاقساقىلى ھهر ۋاقىت 

دەپ ئاتىلىشى ) ابغۇي(» جابغۇ«ئۇلارنىڭ ئاقساقىلىنىڭ . دېيىلهتتى) يابغۇ(

، چىڭگىزخاننى »تىگىت قۇرۇ«جۇڭگو خانلىرىنىڭ ئاق تاتارلارنىڭ ئاقساقىلىنى 

بۇ جهھهتتىن قارىغاندا، . دەپ ئاتىغانلىقىدىن كۆرۈلۈپ تۇرماقتا» جابغۇت قۇرۇ«

مهيلى ئاق تاتارلار بولسۇن ياكى قارا تاتارلار بولسۇن، ئۇلارنىڭ ئاق ساقاللىرى 

جابغۇت «ۋە » تىگىت قۇرۇ«دىكى كىشىلهرنىڭ تۈركچه جۇڭگو خان سارىيى

قىيات ]. 20[دېگهن نام بىلهن ئاتىشى ناھايىتى مۇھىم بىر مهسىلىدۇر» قۇرۇ

قهبىلىسىنىڭ ئانتىروپولوگىيىلىك ئالاھىدىلىكى ۋە قان تهركىبىدە موڭغۇللاردىن 

قىيات . پهرقلىق خۇسۇسىيهتنىڭ بارلىقى تارىخىي مهنبهلهردىن مهلۇم

 ئاقسېرىق، يۈزى ئۇزۇنچاقراق لىسىنىڭ كىشىلىرى كۆزى كۆك، رەڭگىقهبى

كۆك تۈركلهرمۇ كۆزى كۆك، رەڭگى ئاقسېرىق، يۈزى . تىپتىكى كىشىلهر ئىدى

ئۇزۇنچاقراق كىشىلهر بولغاچقا، غهربىي كۆك تۈرۈكلهردىن شهرققه كهلگهنلهرنى 

ئىسلام «دنىڭ بارتولى]. 21[باشقا تۈركىي خهلقلهر ئانچه ياقتۇرۇپ كهتمىگهن

بۈيۈك خاننىڭ «: دېگهن ماقالىسىدە» چىڭگىزخان«غا يازغان » قامۇسى

 يىلىدىكى سىرتقى كۆرۈنۈشكه دائىر 10ھاياتىنىڭ كېيىنكى ) چىڭگىزخاننىڭ(

جۇڭگولۇق مىڭ خوڭ ۋە ئىرانلىق جۇزجانى ۋاستىسى بىلهن بهزى مهلۇماتقا 

ىلى بىلهن ئىرقداشلىرىدىن ئۇ ئۇزۇن بوي، كهڭ ئالقىنى ۋە ئۇزۇن ساق. ئىگىمىز

جۇزجانى ئۇنىڭ بولۇپمۇ چوڭ گهۋدىلىك ۋە كۆك كۆزلۈك . پهرقلىنىپ تۇراتتى

دېمهك ، قىيات قهبىلىسىنىڭ تهن . دېيىلگهن» ئىكهنلىكىنى بىلدۈرىدۇ 

تۈزۈلۈشىدە موڭغۇل ئىرقىغا، جۈملىدىن سېرىق تهنلىك كىشىلهرگه خاس بهلگه 

كى گهۋدىلىك تۇران تىپىنىڭ ئالاھىدىلى-يا تۈركئۇلاردا ئوتتۇرا ئاسى. يوق ئىدى

 . ئىدى

       قىيات قهبىلىسىنىڭ مهنبهسى كۆك تۈركلهرگه باغلانغاچقا، ئۇلار 

ئۆزلىرىنىڭ كېلىپ چىقىشى توغرىسىدىكى مهنبهنى كۆك بۆرە رىۋايىتى بىلهن 

تۆمۈرچىلىك ئهنئهنىسىدە باغلاپ چۈشهندۈرۈدىغانلىقى تارىخىي خاتىرىلهردە 

باشلانغۇچ جهمئىيهت دەۋرىدە دۇنيانىڭ ھهرقايسى . ېزىپ قالدۇرۇلغاني

جايلىرىدا ياشىغان ئىنسانلار ئۆز جايىنىڭ تهبىئىي شارائىتىغا، بېشىدىن 

كهچۈرگهن تۈرلۈك تهبىئىي ۋە ئىجتىمائىي ھادىسىلهرگه قاراپ، مهلۇم بىر خىل 

لىسىگه ئاساس ھايۋان، ئۆسۈملۈك ياكى باشقا جانسىز نهرسىلهرنى ئۆز قهبى

بۇ تارىختا توتېم ئېتىقادى دەپ . سالغۇچى دەپ قاراپ، ئۇنىڭغا چوقۇنغان ئىدى

توتېم ئېتىقادى ئىنسانىيهتنىڭ ئىدېئولوگىيه تارىخىدا ناھايىتى ئۇزۇن . ئاتىلىدۇ

» توتېم«. زامان دەۋر سۈرگهن بىر خىل مهدەنىيهت تىپى ھېسابلىنىدۇ 

) جهمهت(» توتام«ياكى ) جهمهتىم(» ىمائوتۇت«ھىندىئانچه سۆز بولۇپ ، ئۇ 

بۇ سۆز قهدىمكى تۈركىي تىلدا موڭغۇل . ىپ چىققاندېگهن سۆزدىن كېل

. دېگهن سۆز بىلهن ئاتىلاتتى» ئۇنگۇن«ياكى » ئونگۇز«تىلىدىن كىرگهن 

دېگهن » مهنبه«، »يىلتىز«سۆزىنىڭ تۈركىي تىلدىكى تهڭداش سۆزى » ئونگۇن«

ئىسلام «]. 22[سۆزىدىن ئىبارەت ئىدى» تۆز«ياكى  »تۇز«مهنىنى بىلدۈرىدىغان 

ئېتنولوگىيه ئىلمىگه ئاساسلانغاندا، بۆرە «: ماددىسىدا» تۈركلهر«نىڭ » قامۇسى

توتېمى تۈركىي مىللهتلهر ئۈچۈن خاس ئىدى، يهنى باشقا مىللهتلهردە 

ئالتاي مىللهتلىرىدىن بولغان . دېيىلگهن» كۆرۈلمىگهن ئىتنوگرافىك بهلگه ئىدى

ئىتمۇ موڭغۇللار . موڭغۇل ۋە مانجۇلاردا ئېيىق توتېمى رىۋايىتى كهڭ تارقالغان

قهدىمكى خهنزۇ ]. 23[مۇقهددەس بىلىدىغان ھايۋان ھېسابلىناتتى

دە كۆك تۈركلهرنىڭ كېلىپ چىقىشى » جۇنامه«يىلنامىلىرىدىن بىرى بولغان 

هدىمكى مودۇ تۈركلهر ق«: توغرىسىدىكى بۆرە رىۋايىتى مۇنداق خاتىرىلهنگهن

ئۇلار . ، فامىلىسى ئاشىنا ئىكهنھونلىرىنىڭ نهسلىدىن بولۇپ ) باتور - مهته(

كىيىن لىن دەپ ئاتىلىدىغان بىر . ئايرىم قهبىلىلهر ھالىتىدە ياشايدىكهن-ئايرىم

دۆلهت تهرىپىدىن ئۇرۇشتا مهغلۇپ بولۇپ ، نهسلى پۈتۈنلهي قىرىپ تاشلانغان 

دۈشمهن ئهسكهرلىرى بۇ بالىنىڭ . بالا ئامان قاپتۇ ياشلىق بىر 10يالغۇز . ئىكهن

ئۇنى . ناھايىتى كىچىك ئىكهنلىكىنى كۆرۈپ، ئۇنىڭغا ئىچ ئاغرىتىپتۇ

قوللىرىنى كېسىپ پاتقاقلىققا -ئۆلتۈرۈشكه كۆزى قىيماي، ئۇنىڭ پۇت

بۇ چاغدا بىر چىشى بۆرە پهيدا بولۇپ ، بالىنى گۆش بىلهن . تاشلىۋېتىپتۇ

شۇنىڭ بىلهن . بالا چوڭ بولغاندا چىشى بۆرە بىلهن قوشۇلۇپتۇ  .ئوزۇقلاندۇرۇپتۇ

بىر مهزگىل ئۆتكهندىن كىيىن، دۈشمهنلهر . بۆرە بالىدىن ھامىلىدار بولۇپ قاپتۇ

بۇ بالىنىڭ ھايات قالغانلىقىدىن خهۋەر تېپىپ، ئۇنى ئۆلتۈرۈپ، تۈركلهرنىڭ 

 ئهسكهرلهر كهلگهن. يىلتىزىنى قۇرۇتۇش مهقسىتىدە ئهسكهر ئىبهرتىپتۇ



ۈركمۇ؟ ياكى تڭغۇلمۇ موچىڭگىزخان  

- 14 - 

. ، بۇ بۆرىنى ئۆلتۈرمهكچى بوپتۇبۆرىنىڭ بالىنىڭ يېنىدا تۇرغانلىقىنى كۆرۈپ

بۆرە تهڭرى تهرىپىدىن غالىب قول بىلهن تۇتۇلۇپتۇ ۋە بالا بىلهن بىرگه 

. بۇ تاغ تۇرپاننىڭ شىمالىدا ئىكهن. تۇيۇقسىز بىر تاغنىڭ ئۈستىدە پهيدا بولۇپتۇ 

غارنىڭ ئىچىدە ھهممه يېرى .  غار بار ئىكهنبۇ تاغنىڭ ئېتىكىدە چوڭقۇر بىر

 200ئۇ يهر . چۆپ، مايسىلار بىلهن تولغان چوڭ بىر تۈزلهڭلىك بار ئىكهن-ئوت

چىشى بۆرە بالا بىلهن بىرلىكته . كهڭلىكته ئىكهن)  كىلومېتىر100(چاقىرىم 

 ئوغۇل 10بۇ .  ئوغۇل تۇغۇپتۇ10ئۇ يهردە . غارنىڭ ئىچىگه قېچىپ بېرىپتۇ

لۇپ قۇرامىغا يهتكهن چاغدا سىرتتىن قىز ئېلىپ، ئۇلار بىلهن چوڭ بو

ۋاقىتنىڭ ئۆتۈشى بىلهن ئۇلارنىڭ ئاياللىرى ھامىلىدار . ئوچاقلىق بولۇپتۇ-ئۆيلۈك

تۈركلهرنىڭ . ئايرىم بىر ئۇرۇق بارلىققا كېلىپتۇ-ھهر بىرىدىن ئايرىم. بولۇپتۇ 

بۇلارنىڭ . ىرى ئىكهنيېتهكچى قهبىلىسى بولغان ئاشىنا ئۇرۇقى ئۇلاردىن ب

بىر قانچه نهسىل . ، يۈز ئائىله بوپتۇئوغۇللىرى ۋە ئهۋلادلىرى كۆپىيىپ 

. ئۆتكهندىن كىيىن ھهممىسى بىرلىكته غاردىن چىقىپتۇ ۋە ئاۋارلارغا بېقىنىپتۇ

ئۇلار ئالتاي تېغىنىڭ جهنۇبىي ئېتهكلىرىدە يهرلىشىپ، ئاۋارلارنىڭ 

ىنىڭ ئېگىز چوققىلىرىدىن بىرى ئادەتته ئالتاي تاغلىر. تۆمۇرچىلىرى بوپتۇ

دەپ › تۈرك‹تىلىدا دوبۇلغا ) تۈركلهرنىڭ(ئۇلارنىڭ . دوبۇلغىغا ئوخشايدىكهن

دەپ › تۈرك‹ئاتىلىدىغانلىقى ئۈچۈن، بۇ ئهتراپتىكى قهۋمنىڭ نامىمۇ 

بۇ رىۋايهت كىيىن كۆك تۈرۈكلهرنىڭ گۈللهنگهن چاغلىرىدا ]. 24[ئاتىلىپتۇ

ئهسىرنىڭ ئاخىرلىرىدا  -6مىلادىيه . نبهلىرىدىمۇ ئۇچرايدۇيېزىلغان جۇڭگو مه

غهربىي دېڭىزنىڭ بويلىرىدا ياشايدىغان «: يېزىلغان بىر جۇڭگو مهنبهسىدە

بۇ قىرغىنچىلىقتىن . تۈركلهر دۈشمهننىڭ ھۇجۇمىغا ئۇچراپ قىرىپ تاشلىنىپتۇ

رە ئۇنى بۆ. ئامان قالغان بىر بالىنى بىر بۆرە ئېلىپ شهرققه قاراپ قېچىپتۇ

بۇ . دەپ يېزىلغان] 25[».تۇرپاننىڭ شىمالىدىكى بىر غارغا ئېلىپ كهپتۇ

رىۋايهتتىن مهلۇم بۇلىشىچه كۆك تۈركلهر ئهسلىدە تۇرپاننىڭ غهربىدىكى 

ئۆگهل بۇ دېڭىز بالقاش كۆلى ياكى ئارال .ب. بويىدا ئولتۇراتتى» غهربىي دېڭىز«

ىۋايهتته سۆزلهنگهندەك، كۆك خۇددى يۇقىرىقى ر. دېڭىزى بولسا كېرەك دەيدۇ

كۆك . تۈركلهرنىڭ تۆمۈرچى ئىكهنلىكى تارىختا مهلۇم بولغان بىر ھهقىقهت

تۈركلهر ئۆزىنىڭ تۆمۈر تاۋلاش جهھهتتىكى ئىلغا تېخنىكىسىغا تايىنىپ، 

ئۇرۇش قوراللىرىنى ياساپ چىققان ھهم بۇ كۈچلۈك قوراللىرىدىن پايدىلىنىپ، 

ئهسىرلهردە  -11- 10مىلادىيه .  ئاغدۇرۇپ تاشلىغانئاۋارلارنىڭ ھۆكۈمرانلىقىنى

شىمالىي جۇڭگودا قۇرۇلغان قىتان سۇلالىسىنىڭ تۆمۈرچى ئۇستىلىرىمۇ غهربىي 

ئۆگهل .ب.  قهبىلىسىدىن بىرى بولغان قوشۇ قهبىلىسى ئىدى10تۈركلهرنىڭ 

تۆمۈرچىلىك تېخنىكىسىنى موڭغۇللار موڭغۇل ئىمپېرىيىسى قۇرۇلغاندىن 

ۇيغۇرلاردىن يغۇرلار بىلهن بولغان مهدەنىيهت ئالاقىسى نهتىجىسىدە ئكىيىن، ئۇ

لېكىن قىيات قهبىلىسىدە تۆمۈرچىلىك تېخنىكىسىغا دائىر . ئۆگهنگهن دەيدۇ

رىۋايهتلهر موڭغۇل ئىمپېرىيىسى قۇرۇلۇشتىن ناھايىتى بۇرۇنلار كهڭ تارقالغان 

غا » ئىسلام قامۇسى«ىڭ مهشهۇر تۈرك ئالىمى فۇئاد كۆپرۈلۈنىڭ بارتولىدن. ئىدى

دېگهن ماقالىسىغا تولۇقلىما قىلىپ يازغان ماقالىسىدە » چىڭگىزخان«يازغان 

يىلى پارىژدا ئېچىلغان بىر قېتىملىق ئىلمى مۇھاكىمه  - 1937دېيىلىشىچه، 

دېگهن » تىموچىن«يىغىنىدا پىللىئوت چىڭگىزخاننىڭ ئهسلى ئىسمى بولغان 

ە تهپسىر قىلىنىشنىڭ فونتېكا جهھهتتىن دېگهن مهنىد» تۆمۈرچى«ئىسىمنىڭ 

موڭغۇللار تۆمۈرچىلىك تېخنىكىسىدىن . توغرىلىقىنى ئېتىراپ قىلغان

دېگهن ئىسىمنىڭ قويۇلۇشى » تۆمۈرچى«خهۋەرسىز چاغدا چىڭگىزخانغا 

قىيات قهبىلىسىنىڭ كېلىپ چىقىشى توغرىسىدىكى . تاسادىپىي ئهمهس

شهرقىي تۇرا قهبىلىلىرىنىڭ بىرى دا دېيىلىشىچه، » ئهرگىنهقۇن داستانى«

ئاتلىق ) قايان(يالغۇز قىيان . هن دۈشمهندىن يېڭىلىدۇئۇرۇشتا ھىيله ئىشلهتك

چاقىلىرى بىلهن قېچىپ -بىر يىگىت بىلهن ئۇنىڭ جىيهنى نۇكۇز خوتۇن ، بالا

ئۇلار . ئۇلار ئۇزۇن يول مېڭىپ، بىر تاغ ئارىسىدا پاناھلىنىدۇ. قۇتۇلىدۇ

سىرتقا . ىڭ ئهتراپى تاغلار، ئورمانلار بىلهن قورشالغان ئىكهنيوشۇرۇنغان يهرن

ناھايىتى تهسلىكته چىقىپ كىرگىلى بولىدىغان تار بىر يولدىن باشقا يول يوق 

تىك تاغ «ئهرگىنهقۇن سۆزى . ئۇ يهرنىڭ ئىسمى ئهرگىنهقۇن ئىكهن. ئىكهن

پۈيۇپ بىر بۇ خىلۋەت جايدا ئۇلار كۈ. دېگهن مهنىنى بىلدۈرىدىكهن» قاپتىلى

كىيىن بۇ يهر ئۇلارغا تار كېلىپ .  يىل ياشاپتۇ400قهبىله بولۇپ ئۇيۇشۇپ، 

ئهمما بۇ جايدىن چىقىپ . قالغان بولغاچقا باشقا جايغا كۆچمهكچى بوپتۇ

ئاخىر بىر تۆمۈرچى بۇ يهردىكى تاغدا تۆمۈر رۇدىسى . كېتىدىغان يول تاپالماپتۇ

شۇنىڭ بىلهن ئۇلار .  ئاچايلى دەپتۇبار ئىكهن، بىز شۇ رۇدىنى ئېرىتىپ يول

لهپ، ئوت يېقىپ رۇدىلارنى ئېرىتىپ، بىر تۆگه پاتقۇدەك ئوتۇن ، كۆمۈر دۆۋى

توساتتىن پهيدا بولغان كۆك يايىلىق بىر بۆرە ئۇلارغا يول باشلاپ . يول ئېچىپتۇ

چۆپلىرى يهلپۈنۈپ تۇرغان، زۇمرەت -يېشىل، ئوت-شۇنىڭ بىلهن ياپ. مېڭىپتۇ

رقىراپ ئېقىپ تۇرغان پايانسىز مۇنبهت بىر يايلاققا چىقىپ سۇلىرى شا

ئورۇنلىشىپ، ئۇلارنى جىلغىدا قورشاپ تۇرغان دۈشمهنلهرنى قايتىدىن تارمار 

دەپ ئاتالغان مۇشۇ جايدىن چىقىپ كهتكهن كۈننى » ئهرگىنهقۇن«. قىلىپتۇ

 بۇ شۇنىڭدىن باشلاپ. ئۇلار ئۆزلىرىنىڭ مىللىي بايرىمى قىلىپ بهلگىلهپتۇ

. دېگهن نام بىلهن ئاتىلىپ، داڭقى ھهممه ئهتراپقا يېيىلىپتۇ» تۆمۈرچى«قهبىله 

چىڭگىزخاننىڭ ئۇرۇقى ئۇلارغا بېرىپ تاقالغاچقا، ئۇلار ئۇ تاغنى، تۆمۈر 

ھهر يىلى يېڭى . ئىرىتكهنلىكىنى ۋە تۆمۈرچىلىكنى ئهسلا ئۇنتۇپ قالمايدىكهن

لىرىنى خاتىرىلهپ ، بىر تۆمۈر يىل كېچىسى تۆمۈرچىلهرنىڭ كۆرەك ۋە ئوچاق

رۇپ، سهندەل ئۈستىگه قۇيۇپ، بازغان بىلهن پارچىسىنى كۆمۈردە قىزدۇ

ئۇلار بۇ خىل ئۇسۇل بىلهن ئهرگىنهقۇندىن . سوقۇپ، ئۇنى ئۇزارتىدىكهن

بۇ چىڭگىزخان . چىققانلىقىنى خاتىرىلهپ تهڭرىگه رەھمهت ئېيتىدىكهن

بۇ رىۋايهتته قىيات قهبىلىسى . ]26[ئۇرۇقىنىڭ ئۆزگهرمهس ئادىتى ئىكهن

ئۇيغۇر ئالىمى موللا مۇسا سايرامى ئۆز كىتابىدا . دېگهن نامدا ئېلىنغان» قىيان«

قىيات قهبىلىسى ئوغۇزخان نهسلىدىن كېلىپ چىققان دەپ ) تارىخىي ھهمىدى(

يېزىش ئارقىلىق، بۇ قهبىلىنىڭ ئهسلىدە تۈرك نهسلىدىن ئىكهنلىكىنى رىۋايهت 

 ]. 27[قىلىدۇ

       يۇقىرىدا سۆزلهنگهن ئىككى رىۋايهتته مهيلى كۆك تۈركلهر بولسۇن ياكى 

قىيات قهبىلىسى بولسۇن، ھهر ئىككىلىسى قوشنا ئهل تهرىپىدىن قاتتىق 

قىرغىنچىلىققا ئۇچرىغاندىن كىيىن، قايتىدىن مهلۇم بىر خىلۋەت جايدا 

ئۇلارنىڭ ئاسارەت ۋە . كۆپىيىپ ، كۈچلۈك بىر قهۋمغا ئايلانغانلىقى سۆزلهنگهن

خهتهردىن قۇتۇلۇپ، يېڭى ماكانغا ئېرىشىپ قۇدرەت تېپىشىدا بۆرە  –مۈشكۈل 

بىلهن تۆمۈرچىلىك تېخنىكىسى ناھايىتى مۇھىم ۋاسىته سۈپىتىدە 

ئالاھىدە ئهسكهرتىپ ئۆتۈشكه تېگىشلىكى شۇكى، . تهسۋىرلهنگهن

ىدىن باشلاپ شهرقىي يىل -808سارتلار، جۈملىدىن قىياتلارنىڭ مىلادىيه -شاتو

شىنجاڭدىن ئاۋۋال شىمالىي جۇڭگوغا ، ئۇنىڭدىن كىيىن شىمالىي جۇڭگودىن 

يىلى موڭغۇل  -1206تاشقى موڭغۇلىيىگه كۆچۈپ بېرىپ، مىلادىيه 

ئهرگىنهقۇن «.  يىل بولىدۇ 400ئىمپېرىيىسىنى قۇرغۇچى بولغان ۋاقىت دەل 

 يىلنى 400 بۇ جايدا ىڭدا ئهرگىنهقۇنغا يوشۇرۇنغان كىشىلهرن» داستانى

ئۆتكۈزگهندىن كىيىن، ئۇ يهردىن چىقىپ، يېڭى ماكانغا ئېرىشىپ، 

دۈشمهنلىرىنى مهغلۇپ قىلغانلىقى زامان نۇقتىسىدىنمۇ يۇقىرىدىكى تارىخىي 

، »ئاسىنا«، »ئاشىنا«كۆك تۈركلهر بۆرىنى . پاكىتقا ناھايىتى ماس كېلىدۇ 

، »شىنگا«هدىمكى تۈركىي تىلدا يهنه بۇ ق. دەپ ئاتايتتى» ئهچىنه«، »ئاچىنا«

كۆك تۈرك خانلىرى ]. 28[دەپمۇ ئاتىلاتتى» چىنو«، »چىنه«، »چىنا«، »سىنگا«

يهنه بهزى . دېگهن ئىسىمنى ئۆزلىرىنىڭ ئىسمىغا قوشۇپ ئاتىغان» ئاشىنا«

. دېگهن ۋارىئانتىنىمۇ ئۆز ئىسمىگه قوشۇپ ئاتىغان» ئهچىنه«خانلار ئۇنىڭ 

يىللاردا تهختته ئولتۇرغان ئهچىنه كۈرپۇرچۇر  -682-679ه مىلادىي: مهسىلهن

يىللاردا تهختته ئولتۇرغان ئهچىنه تۇيچا قاغان  -700-682قاغان، مىلادىيه 

تۈركهشلهردىمۇ . بۇلار غهربىي تۈرك قاغانلىرى بولۇپ ھېسابلىنىدۇ . قاتارلىقلار

دېگهن ) انرغيىللاردا تهختته ئولتۇ -740-739مىلادىيه (ئهچىنه كىن قاغان 

، ئهبۇل غازى »جامىئۇتتهۋارىخ«رەشىدىدىننىڭ ]. 29[كىشى بولغان

دېگهن ئهسىرىدىكى مهلۇماتلارغا قارىغاندا، » شهجهرەئى تۈرك«باھادىرخاننىڭ 

تۈركىي خهلقلهرنى ئهرگىنهقۇندىن قۇتۇلدۇرغان كىشىنىڭ ئىسمى بۆرتهچىنه 

دەپ » بۆرتهچىنو«كى يا» بۆرتهچىنه«چىڭگىزخاننىڭ ئۇرۇقىمۇ . دېيىلىدۇ 

كۆك تۈرك . دېگهنلىك بۇلاتتى» كۆك بۆرە«ئۇنىڭ مهنىسى . ئاتىلاتتى

نى قوشۇپ ئاتىشى، » ئهچىنه«ياكى » ئاشىنا«خانلىرىنىڭ ئۆزىنىڭ ئىسمىغا 

دەپ ئاتىلىشى ئۇلارنىڭ ئىتىقات قارىشى » بۆرتهچىنه«چىڭگىزخان ئۇرۇقىنىڭ 

دىن ئىكهنلىكىنى ئۇنتۇپ قالماسلىقى بويىچه ئېيتقاندا، ئۆزلىرىنىڭ بۆرە نهسلى

سۆزىنىڭ موڭغۇل تىلىدىكى ۋارىئانتلىرىمۇ دەل مۇشۇ » ئاشىنا«. ئۈچۈن ئىدى

قىياتلارنىڭ ۋاستىسى بىلهن تۈركچىدىن ئۆتكهنلىكىنى يۇقىرىدىكى تىل ۋە 

 . تارىخ پاكىتلىرى ئارقىلىق بېكىتهلهيمىز

 خىل رىۋايهتته موڭغۇللارنىڭ        چىڭگىزخاننىڭ قهبىلىسىگه دائىر ئىككىنچى

دېڭىزدىن ئۆتۈپ كهلگهن ) چىڭگىزخان قهبىلىسىنى دېمهكچى (ئهجدادلىرى 

بۇ رىۋايهتنىڭ جۇڭگو مهنبهلىرىدە تىلغا ئېلىنغان غهربىي دېڭىزنىڭ . دېيىلىدۇ 

بۇيىدا ياشايدىغان تۈركلهرنىڭ دۈشمهن تهرىپىدىن قىرىپ تاشلانغاندا، ئامان 

 بۆرە تهرىپىدىن تۇرپاننىڭ شىمالىدىكى تاغقا ئېلىپ قالغان بىر بالىنىڭ

كىلىنگهنلىكى توغرىسىدىكى رىۋايهتنىڭ بىر ئاز ئۆزگهرگهن شهكلى 

 . ئىكهنلىكىنى جهزملهشتۈرۈش مۇمكىن

دا » موڭغۇللارنىڭ مهخپىي تارىخى«يىلى يېزىلغان  -1240       مىلادىيه 

بىلهن چىشى بۇغا بىرلىشىپ خاتىرىلهنگهن ئۈچىنچى خىل رىۋايهتته كۆك بۆرە 

بۇ رىۋايهتته كۆك بۆرە . چىڭگىزخاننىڭ قهبىلىسى بارلىققا كهلگهن دېيىلىدۇ 

بىلهن چىشى بۇغا تهڭ ئورۇنغا قويۇشتهك توتېم ئېتىقادى چۈشهنچىسى 

. بۇ خىل ئېتىقاد ئهڭ بۇرۇن تۈركىي مىللهتلهردە كۆرۈلگهن ئىدى. سۆزلىنىدۇ

كۆك بۆرە، قۇتلۇق تاغ رىۋايهتلىرى «: ماددىسىدانىڭ تۈركلهر » ئىسلام قامۇسى«

. تۈركىي خهلقلهرنىڭ قايغۇ ۋە شادلىقلىرىنى جانلىق شهكىلدە ئهكس ئهتتۈرگهن

قۇدرەتكه تولغان يول -تۈركىي خهلقلهرنىڭ غهربىي تارمىقىدا بۇغا ئۈستۈن كۈچ

بۇغا ساك، ھون، كۆك تۈرك ۋە . دېيىلگهن] 30[».باشچى سۈپىتىدە كۆرۈلىدۇ

. يغۇر قاتارلىق تۈركىي مىللهتلىرى ئېتىقادىدا بۆرە بىلهن تهڭ ئورۇنغا قويۇلىدۇ ئۇ

دېگهن مهنىنى » بۇغا«بهزىلهرنىڭ دېيىشىچه ساك دېگهن نام 

بۇغا توغرىسىدىكى ئهڭ بۇرۇنقى يازما مهلۇمات ]. 31[بىلدۈرىدىكهن

دە تىلغا » جۇ خانلىرى تهزكىرىسى. تارىخىي خاتىرىلهر«سىماچىيهننىڭ 

بۇ ئهسهردىكى مهلۇماتقا قارىغاندا، مۇۋاڭ چۈەنروڭلار ئۈستىگه يۈرۈش . ئېلىنغان

قىلىپ، ئهڭ ئاخىرىدا تۆت ئاق بۆرە بىلهن تۆت ئاق بۇغا غهنىيمهت ئېلىپ 

غهربته كاسپىي دېڭىزىدىن شهرقته ئوردۇسقىچه بولغان جايلاردا . قايتقان

رەسىملىرىدە بۇغا تۇتېمىغا بايقالغان ئارخېئولوگىيىلىك ئهسهرلهردە قىيا تاش 

ھون سهنئهت ئىزلىرىدا تېپىلغان ھهيكهللهر . دائىر نۇرغۇن ئىسپاتلار تېپىلدى

ئىچىدە بۇغا ئالاھىدە مۇقهددەسلهشتۈرۈلگهن ھهم قاپلاننىڭ بهزى قىياپهتلىرىمۇ 

يهنه بهزى ئهسهرلهردە ئوتتۇرا ئاسىيادا يېرىمى بۇغا، . قوشۇپ تهسۋىرلهنگهن

بۇغا ]. 32[شهكىلىدە تهسۋىرلىنىدىغان روھلارمۇ ئۇچرايدۇيېرىمى ئادەم 

مۇقهددەس ھايۋان دەپ قارالغاچقا ھونلار مىللهت ۋە ھاكىمىيهتنىڭ سىمۋولى 

ياۋروپا ]. 33[شۈرۈلگهن بايراق ئىشلهتكهنسۈپىتىدە بۇغا شهكلى چۈ

ھونلىرىنىڭ ئېتنىك كېلىپ چىقىشى ۋە ئۇلارنىڭ كۆچۈش ھهرىكىتىگه دائىر 

رىۋايهتلهرنىڭ بىرىدە ھونلار ئورالدىن ياۋروپاغا قاراپ كۆچكهندە بىر - ئهپسانه

يهنه بىر ]. 34[بۇغىنىڭ ئۇلارنىڭ ئالدىدا يول باشلاپ ماڭغانلىقى سۆزلىنىدۇ

رىۋايهتته بولسا ھونلار مائوتىس دەرياسىنى بىر بۇغىنىڭ ياردىمى بىلهن 

لئاددە ئىشتىن كېسىپ ئۆتكهنلىكى ھهمدە ھونلارنىڭ مۇشۇ قېتىمقى پهۋقۇ

ئهسىردە ياشىغان ۋېنگرىيه  -19]. 35[كىيىن ھۇجۇمغا ئۆتكهنلىكى سۆزلىنىدۇ

 12ناملىق » بۇدانىڭ ئۆلۈمى «يىلى يازغان  -1864ئارانىينىڭ . شائىرى ژ

قىسىملىق ئېپوسىدا ياۋروپا ھونلىرى بىلهن ماجارلارنىڭ شهكىللىنىشىدە 

كۆك تۈركلهرگه ]. 36[ىنىدۇبۇغىنىڭ خاسىيهتلىك رول ئوينىغانلىقى سۆزل

. رىۋايهتلهردە بۇغا بهزىدە بۆرىنىڭ ئورنىنى ئېلىپ سۆزلىنىدۇ-ئائىت ئهپسانه

 بۇيىدا ياشايدىغان ئاق بۇغا كۆك تۈرك رىۋايهتلىرىدە مهلۇم بىر دەريا ياكى كۆل

بهزىدە گۈزەل بىر قىزغا ئۆزگىرىپ، كۆك تۈرك قاغانى بىلهن 

دە كۆك بۆرە، » ئوغۇزنامه«نىڭ مهشهۇر داستانى ئۇيغۇرلار]. 37[مۇھهببهتلىشىدۇ

دېمهك ، بۇغا ساك ۋە ]. 38[كۆكتىن چۈشكهن نۇر ۋە بۇغا بىرلىكته كۆرۈلىدۇ

ھونلار تهرىپىدىن مۇقهددەس قارىلىشتهك ئورنى بىلهن ھهرقايسى تۈركىي 

ئاتاقلىق . مىللهتلىرىنىڭ فولكلورىدا ناھايىتى مۇھىم ئورۇن ئىگىلهپ كهلدى

دېگهن شېئىرىي داستاندىمۇ بۇغا » ئاق بۇغا«ىمى زىيا كۆكئالىپ يازغان تۈرك ئال

كۆك بۆرە بىلهن بىرگه تۈركىي مىللهتلىرىنىڭ سىمۋولى قىلىپ 

 ]. 39[تهسۋىرلهنگهن

قىياتلار ئېتنىك كېلىپ  –       كۆرۈلۈپ تۇرۇپتۇكى،چىڭگىزخاننىڭ قهبىلىسى 

لاردا كۆك تۈركلهرنىڭ كېلىپ چىقىش جهھهتته كۆك تۈركلهرگه باغلانغاچقا، ئۇ

چىقىشى ھهققىدىكى ھهمدە ئومۇمىي تۈركىي مىللهتلهرگه ئېتنوگرافىك بهلگه 

بهزىلهر بۇ رىۋايهتنى . بولغان كۆك بۆرە بىلهن بۇغا رىۋايىتى ساقلىنىپ كهلگهن

موڭغۇل ئىمپېرىيىسى دەۋرىدە ياشىغان تارىخچىلار موڭغۇل ئىمپېرىيىسىگه 

زەكى ۋەلىدى .ئه. ۈن چىڭگىزخانغا مال قىلغان دەيدۇشهرەپ قازاندۇرۇش ئۈچ

توغان بۇ خىل قاراشنىڭ خاتا ئىكهنلىكىنى كۆرسىتىپ ئۆتۈش بىلهن بىرگه 

موڭغۇل ئىمپېرىيىسى باش كۆتۈرۈپ چىقىشتىن ناھايىتى بۇرۇنلا قىياتلاردا بۇ 

شۇڭا كىلاپروت كۆك . رىۋايهتلهرنىڭ مهۋجۇت ئىكهنلىكىنى ئىسپاتلىغان

گه ئائىت رىۋايهتلهرنىڭ چىڭگىزخان ئهجدادىغا ئائىت قىلىپ تۈركلهر

. كۆرسىتىلىشىنىڭ بهلگىلىك تارىخى ئاساسى بارلىقىنى تىلغا ئالغان

ۇزخان ئۇرۇشتا مهغلۇپ بولغان ئۈچ تاغىسىدىن داستانىدا ئوغ» ئوغۇزنامه«

مانا بۇ كېلىپ . دەپ نام بهرگهنلىكى سۆزلىنىدۇ) موڭغۇل(» موڭئول«بىرىگه 

نىڭ موڭغۇللار ) قىيات ۋە ئۇسۇنلار(سارتلار -ىشى تۈرك بولغان شاتوچىق

دېگهن نام بىلهن ئوتتۇرغا چىققانلىقىدىن » موڭغۇل«ئارىسىغا قېتىلىپ، 

چىڭگىزخان . ئىبارەت تارىخىي پاكىتنىڭ داستاندىكى شهكلى دىيىلمهكته

لدى ۋە ئوتتۇرغا چىققان دەۋردە بۇ قهۋم موڭغۇل نامى ئاستىدا پائالىيهت قى

لېكىن ئۇلار بۇ چاغدا تۈرك تىلىنى تېخى ئۇنتۇپ . موڭغۇل تىلىدا سۆزلهشتى

ئۇلاردا تۈرك قېنى، ئانتروپولوگىيىلىك خۇسۇسىيىتى، تۈرك . كهتمىگهن ئىدى

چىڭگىزخاننىڭ ھاكىمىيهت . مىللىي مهدىنىيىتى يهنىلا ئۈستۈن ئورۇندا تۇراتتى

، »تۆتلىك سىستېمىسى «قلهرنىڭ ۋە ھهربىي ئىشلار تهشكىلاتىدا تۈركىي خهل

، تۆرە قانۇنىنىڭ يولغا قويۇلۇشى ۋە تۈرك مهدىنىيىتىگه »ئونلۇق سىستېمىسى «

قا تۈركىي مىللهتلهردىن چىققان ئالاھىدە ئهھمىيهت بىرىلىشى، ئۇيغۇر ۋە باش

مهدەنىيهت ساھىبلىرى، سىياسىي خادىملىرى، ھهربىي قوماندانلارنىڭ 

شىمۇ مۇشۇنداق ئېتنىك باغلىنىشنىڭ، قانداشلىقنىڭ ئهتىۋارلىنىپ ئىشلىتىلى

 . تهسىرىدىن ئىدى

دا چىڭگىزخاننىڭ شهجهرىسى » يۈەن سۇلالىسىنىڭ يېڭى تارىخى       «

بۆرتهچىنه ئۇرۇقىنىڭ ئهنئهنىسى بويىچه ئېيتقاندا، چىڭگىزخاننىڭ . بېرىلگهن 

ئۇنىڭ ئوغلى شهجهرىسى كۆك بۆرە بىلهن ئاق بۇغىدىن تۆرەلگهن باتاچىخان، 

تاماچا، ئۇنىڭ ئوغلى خۇرىچار مهرگهن، ئۇنىڭ ئوغلى گائۇجان بورۇئول، ئۇنىڭ 

ئوغلى سالى خاچائۇ، ئۇنىڭ ئوغلى يهكهنىدۇن، ئۇنىڭ ئوغلى سهمسۇچى، 

ئۇنىڭ ئوغلى خارچۇ، ئۇنىڭ ئوغلى بورجىگداي مهرگهن، ئۇنىڭ ئوغلى 

 ئوغلى بودۇنجۇر، تورۇخۇلچىن بايان، ئۇنىڭ ئوغلى دوبۇن مهرگهن، ئۇنىڭ

ئۇنىڭ ئوغلى خابىجى، ئۇنىڭ ئوغلى مهنهن تۇدۇن، ئۇنىڭ ئوغلى خاجى 

كۈلۈك، ئۇنىڭ ئوغلى خايدۇ، ئۇنىڭ ئوغلى بايشىتتىغۇر، ئۇنىڭ ئوغلى 

دوخيىش، ئۇنىڭ ئوغلى تومبىناي، ئۇنىڭ ئوغلى خابولغان، ئۇنىڭ ئوغلى بارتان 

 ئوغلى تىموچىن دەپ بائاتور، ئۇنىڭ ئوغلى يهسۈگهي بائاتور، ئۇنىڭ

 ]. 40[كۆرسىتىلىدۇ

 :   پايدىلانغان ماتېرىياللار      

 . بهت، تۈركچه -291توم،  -24» تۈرك قامۇسى«] 40] [1[

زەكى . ئه] 21] [20] [19] [18] [17] [16] [13] [12] [11] [10] [9] [8] [5] [2[

، -433، -421، -69، -68، -67، »ئومۇمىي تۈرك تارىخىغا كىرىش«: ۋەلىدى توغان

 . بهتلهر، تۈركچه -468

 . بهت، تۈركچه -495توم،  -30، »تۈرك قامۇسى«] 3[

 . بهت، تۈركچه -229، »تۈركلهر ۋە تۈرك دۆلهتلىرى تارىخى«: كامۇران گۆرۈن] 4[

 . بهت، خهنزۇچه - 6توم،  -3، »جۇڭگو مىللهتلىرى تارىخى«] 6[

 . ت، تۈركچهبه -91توم،  -3، »ئىسلام قامۇسى«] 7[

 - 127توم،  -8، »قازاقىستان پهنلهر ئاكادېمىيىسى تارىخ ئىنستىتۇتى ئهسهرلىرى«] 14[

 . بهت، رۇسچه

 . بهت، رۇسچه - 37، »قۇۋانشى ئىم پۇسار بىبىل بۇددخ«: رادىلوف. ۋ. ۋ] 15[

